
АННОТАЦИЯ 
Ушбу мақолада очлик ҳолати организмнинг барча аъзолари: хусусан овқат ҳазм қилиш аъзоларида келтириб чиқарадиган 

морфофункционал ўзгаришлар ўрганилган илмий адабиётлар тахлил қилинган. Бундай ўзгаришлар ошқозонда қандай бориши ва бу 
ўзгаришлар даражасини аниқлаш мақсадида қуёнларни тўлиқ оч қолдириш усулида ўрганишни ўз олдимизга мақсад қилиб олдик. Шу 
сабабли ана шу мавзуга қаратилган жаҳон илмий адабиётларини ўрганиб, бу муаммонинг ўрганилмаган жиҳатларини аниқлаб, ўзимизга 
керакли маълумотларни олдик. 

Калит сўзлар: очлик, очликга организмнинг реакцияси, морфофункционал ўзгаришлар. 

СОСТОЯНИЕ ЭКСПЕРИМЕНТАЛЬНОГО ГОЛОДАНИЯ И НЕКОТОРЫЕ РАССУЖДЕНИЯ О 

МОРФОФУНКЦИОНАЛЬНЫХ ИЗМЕНЕНИЯХ ОРГАНИЗМА 
АННОТАЦИЯ 

В данной статье проанализированы научные данные о морфофункциональных изменениях в органах и в частности в пищеварительной 
системе при голодании. Для определения степени этих изменений в желудке мы решили провести полное экспериментальное голодание 
на кроликах. Изучив мировую научную литературу, посвященную этой теме, мы выяснели неизученные аспекты этой проблемы и 
получили необходимую нам информацию. 

Ключевые слова: голодание, реакция организма на голодание, морфофункциональные изменения. 

SOME REASONS ABOUT MORPHOFUNCTIONAL CHANGES IN THE ORGANISM 

ANNOTATION 
This article analyzes scientific data on morphofunctional changes in organs and in particular in the digestive system during fasting. To determine 

the degree of these changes in the stomach, we decided to conduct a complete experimental fasting on rabbits. Having studied the world scientific 
literature devoted to this topic, we found out the unexplored aspects of this problem and received the information we need. 

Key words: starvation, body reaction to starvation, morphofunсtional changes. 

Озиқланиш жараёнининг бузулиши, яъни очлик ҳолати тирик 
организмларда эмоционал номутонослик, тўқима ва аъзоларида 
турли даражада марфофункциянал ўзгаришларни келтириб 
чиқаради [1, 5, 8]. Тирик организимлар ҳаётида бундай экстремал 
экзоген таъсирлар учраб туриши табиий ҳол ҳисобланади. Тирик 
организимлар яшаши учун энг муҳим шароитлардан бири бу – 
озиқланишдир. Организмнинг тўқималар ва ҳужайралари ҳаёт 
учун зарур бўлган барча ҳамашё ва энергияни озиқланиш орқали 
ташқи муҳитдан олади. Ҳар бир ҳужайра ўз ҳаёт циклини давом 
эттириш учун эса унга зарур энергия ва қурилиш манбаи керак. 
Бунда қурилиш ва энергия манбаи учун 28 ҳил турдаги 
аминокислоталар, 17 ҳил турдаги микроэлементлар, 12 хил турдаги 
витаминлар, 7 хил турдаги ферментлар, 3 хил турдаги тўйинмаган 
ёғ кислоталари, ва 1 суткада 30-35 мл/кг миқдорда ичимлик суви 
зарур [2, 3, 7]. 

Инсон танаси оғирлигининг 70 % и сув ва қолган 30% и бошқа 
органик ва анарганик моддалардан иборат. Истеъмол қилинган 
оқсиллар, ёғлар, углеводалар, витаминлар ва 
микроэлементларнинг организмда ўзлаштирилиши, ҳамда 
моддалар алмашинувининг охирги маҳсулотларининг 
организмдан ювиб чиқиши учун зарур бўлган сув миқдори бўлиши 
шарт. 

Агар озиқ моддалар миқдори етарли бўлса ҳам, сув етарли 
бўлса, бу моддалар тўлиқ ўзлаштирилмайди ёки алмашинувининг 
қолдиқ махсулотлари организмдан тўлиқ чиқиб кета олмайди. 
Бундай қолдиқ чиқит махсулотлар ҳужайра ичи ёки ҳужайралараро 
суюқликларга тўпланиб боради. Йиллар давомида уларнинг 
миқдори ортиб боради. Бу эса ўз навбатида дастлаб ҳужайраларда, 
кейин эса тўқима ва аъзоларда турли даражадаги функционал ва 
морфологик ўзгаришлар пайдо бўлишига сабаб бўлади [4, 9]. 

Бундай ўзгаришлар организмда турли хил касалликларнинг 
пайдо бўлишига олиб келади. Барча тирик организмлар: шу 
жумладан инсон организмида ҳам ҳамма вақт юқорида санаб 
ўтилган таркибий қисмлар этарли бўлмайди. Чунки кўпчилик 
одамлар табиий озиқ-овқатлар ўрнига сунъий овқатлар, фас-фут 
махсулотлари ёки ичимлик суви ўрнига, чой, кофе, турли 
энергетик ва газли ичимликлар истемол қилишга одатланган. 
Баъзи  бир мамлакатларда эса, соғлам озуқа, экологик тоза 
махсулотлар ва тоза ичимлик сувини топиш ўзи ҳам, муҳим сациал 
муаммо бўлиб келмоқда [6, 11]. 

Дунё аҳолисининг турмуш даражасини юксалтириш, соғлиқни 
сақлаш, озуқага бўлган эҳтиёжини таъминлаш ва турли соматик 
касалликларнинг профилактикаси сифатида тўғри овқатланиш, 
ҳамда овқатланиш маданиятини шакллантириш бугунги кунинг 
устивор омилларидан ҳисобланади. Бу борада жаҳоннинг энг 
нуфузли ташкилотлари: масалан – Жаҳон Соғлиқни Сақлаш 
Ташкилоти (ЖССТ) аниқ стратегик режалар ва қатор чора – 
тадбирлар йўл харитасини ишлаб чиққан. Бундай режа ва чора – 
тадбирлар ижросини таъминлаш учун эса, ҳар бир мамлакатда, шу 
жумладан бизнинг Ўзбекистон Республикамизда ҳам аҳоли 
саломатлигини сақлаш, турмуш тарзи ва тиббий маданиятни 
юксалтириш, озиқ – овқат мустақиллигига эришиш борасида узоқ 
ва йиллик чора тадбирлар режаси ишлаб чиқилган. Уларнинг 
ижросини таъминлаш учун эса, барча вазирликлар, идоралар: шу 

жумладан олий таълим муассасалари ва илмий ходимлар 
зиммасига ҳам катта вазифалар юклатилган. Бизнинг илмий 
изланишларимиз ҳам ана шу юксак вазифаларнинг бир қисми 
бўлиб хизмат қилади. 

Биз биламизки, организм аъзолардан, аъзолар тўқималардан, 
тўқималар ҳужайра ва ҳужайралараро моддалардан тузилган. 
Ҳужайра бу тирик организмлар энг кичик морфофункционал 
бирлиги ҳисобланади [12, 13]. Ҳужайра яшаши ва функционал 
вазифасини бажариш учун у озиқланиши зарур. Ҳужайра нормал 
яшаб, ўз ҳаёт циклини давом этириш учун унга ҳужайра озуқаси 
керак. Чунки ҳужайра яшаши учун зарур бўлган хомашё ва 
энергияни ташқаридан доимий равишда олиб туради. Агарда, ана 
шу хомашё ва энергия таъминоти тўхтатилса, барча ҳужайраларда, 
тўқималарда, аъзоларда ва бутун бир организмда кучли 
ўзгаришлар содир бўлади. Бошқача қилиб айтганда, организмда 
кечаётган барча оксидланиш-қайтарилиш, моддалар алмашинуви 
жараёнлари секинлашади, кейин эса, турли даражада ўзгаришлар 
содир бўлади [10, 14]. Ҳужайралар бўлиниш, кўпайиш учун эса, 
қурилиш материаллари йўқ. Шу сабабли ҳужайралар бўлинишдан 
тўхтайди. Ҳаёт циклини ўтиб бўлган ҳужайралар нобуд бўлади, 
янгиси эса ҳосил бўлмайди. Албатта очлик ҳолати, яъни тўлиқ сув 
ва озуқа бермаслик, бу барча тирик организмлар кучли экстремал 
стресс ҳолати бўлиб, организмда турли эмоционал ва 
морфофунционал номутоносибликни келтириб чиқаради. Очлик 
таъсирида яшаб турганларида ҳам турли даражадаги дистрофик ва 
деструктив ўзгаришлар бошланади. Натижада ҳужайра, тўқима ва 
аъзоларда гипертрофия, апаптоз ва узоқ муддатларда эса некроз 
ҳолатлари кузатилади. 

Очлик натижасида организмда ана шундай патологик 
жараёнларнинг келиб чиқиши батафсил ёритиб, илмий жихатдан 
асослаб беришни татқиқотимизнинг мақсади қилиб белгилаб 
олдик. Бу мақсадни амалга ошириш учун эса зарур бўлган 
вазифалар, материаллар, усуллар ва тажрибалардан фойдаландик. 
Шу билан бир қаторда, ушбу муаммони биздан олдинги ўрганган 
татқиқотчиларнинг ишларини тахлил қилиб, мавзунинг 
ўрганилмаган жиҳатларини аниқладик. 

Биз юқорида танишиб тахлил қилиб чиққан илмий адабиётлар, 
шу мавзуга яқин ёки ёндош бўлиб, очлик ҳолатидаги ҳайвонлар 
ошқозони деворининг баъзи бир қисмларини: масалан, шиллиқ 
қавати, ёки хусусий безларининг баъзи бир алоҳида 
ҳужайраларининг ўзгаришлари ёки бошқа экспериментал 
таъсирлар жараёнидаги морфологик хусусиятларини баён этган. 

Бизнинг татқиқотимиз эса экспериментал очлик ҳолатидаги 
тажриба ҳайвонлари, ошқозони туби деворининг барча 
қаватларини, шиллиқ қаватининг релефи, қопловчи эрителийси, 
хусусий безларининг жойлашиш зичлиги каби морфологик ва 
морфометрик кўрсатгичларни нормал озиқланган ҳайвонларники 
билан солиштириб, қиёсий ўрганишга қаратилган. 

Хулоса қилиб айтганда, ушбу муаммонинг ўрганилмаган 
жиҳатлари аниқланиб, ўз татқиқотимизда батафсилроқ ёритиб 
беришга ҳаракат қилдик. Шу сабабли тиббиётнинг ана шу соҳаси 
ва мавзуга доир жаҳон илмий адабиётлари билан танишиб, тахлил 
қилдик ва муамонинг баъзи бир ўрганилмаган жихатлари ҳақида 
айрим маълумотларни келтиришни лозим топдик. 

